
鼔吹曲二首（同沈右率諸公賦）

作者：謝朓　南齊

本作品收錄於《謝宣城集》

版本信息

芳樹

早翫華池陰，復影一作「鼔」滄洲枻。

椅柅芳若斯，葳㽔紛可結。

霜下桂枝銷，怨與飛蓬折。

不厠玉盤滋，誰憐終委絶。

臨高臺

千里常思歸，登臺臨綺翼。

纔見孤鳥還，未辨連山極。

四靣動清風，朝衣起寒色。

誰知倦遊者，嗟此故鄉憶。

鼔吹曲二首

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

